Чи ырǎ та таса чунлǎ çын

                                                                      Çын çынпа пурǎнать.

                                                                      Çын çынпа савǎнать.

                                                                      Çын!

                                                                      Хǎватлǎн янрать сан яту.

                                                                      Çын юраттǎр çынна,

                                                                      Хисеплетер çынна;

                                                                      Çын патне эс васка. Ырǎ ту.

Ырǎ, ырǎлǎх,ыркǎмǎллǎх… Епле сǎпайлǎ та килĕшуллĕ сǎмахсем. Чǎваш чĕлхинчи

чи ǎшǎ туйǎмсемпе çиçекен, чун хавалне хǎпартлантарса тǎракан асамлǎх пытаннǎ 

тейĕн вĕсенче.

           «Сана усал тума çуратман,  ырǎ тума çуратнǎ! Ǎна   эсĕ ан ман: мĕн вǎй 

çитнĕ таран çынсене ырǎ тума тǎрǎш», - тенĕ И.Я.Яковлев. Аслǎ Вĕрентекенĕмĕр

чǎваш ачисем вали çырса хǎварнǎ укĕтĕнче. Чǎнах, пирен çакǎ çутǎ тĕнчере пĕр пур-

нǎç кǎна. Ǎна вара чыслǎ пурǎнса иртермелле. Чыса ырǎ çын кǎна тивĕçлĕ. Кам-ха 

вǎл ырǎ çын? Çын ыркǎмǎллǎхне мĕнпе виçсе хаклатпǎр?

            Кашни çын çĕр çине таса чунпа çуралса килет теççĕ. Пурнǎçра вǎл мĕнлĕ-

рех пуласси вара ачаранах палǎрать. Авалхи чǎвашсем ырǎсем тесе этем кун-çулне

йеркелесе , сыхласа-упраса, аталантарса тǎракан турǎсене каланǎ. Апла пулсан ырǎ

çын Турǎ пек таса чунлǎ пулмалла. Ырǎ çын вǎл-кǎмǎллǎ, чипер тата сапǎр, чун-че-

рене килешекен сǎн-питлĕ, пĕтĕмĕшле илсен –хисепле те сǎваплǎ çын. Çын ырǎ 

пулни ун калаçǎвĕ –пуплевĕнчен, тыткаларǎшĕнчен тата ĕçĕ-хĕлĕнчен курǎнать.

Ырǎ çынран ырлǎх тапса тǎрать;   унǎн тивлечĕпе тараватлǎхĕ ыттисене витĕр 

кÿрет, пурнǎçǎмǎра илемлетет. Ахальтен каламан ваттисем; «Ырǎ курсан ырǎ пулан,

усала курсан усал пулан»

